
SL(5)576 — Rheoliadau Addysg (Cymorth i Fyfyrwyr) (Diwygiadau
Amrywiol) (Cymru) (Rhif 2) 2020

Gweithdrefn: Negyddol

Caiff Rheoliadau Addysg (Cymorth i Fyfyrwyr) (Diwygiadau Amrywiol) (Cymru) (Rhif 2) 2020 eu gwneud o
dan adrannau 22 a 42(6) o Ddeddf Addysgu ac Addysg Uwch 1998 ('Deddf 1998’). Mae adran 22 yn rhoi'r
pwer i Weinidogion Cymru wneud rheoliadau sy’'n awdurdodi darparu cymorth ariannol, neu’n ei wneud
yn ofynnol i ddarparu cymorth o'r fath, i fyfyrwyr sy'n astudio cyrsiau addysg uwch ac addysg bellach a
ddynodir o dan y rheoliadau hynny. Mae'r pwer hwn yn galluogi Gweinidogion Cymru i ragnodi, ymhlith
pethau eraill, swm y cymorth ariannol (grant neu fenthyciad) a phwy sy'n gymwys i gael cymorth o'r fath.

Mae'r Rheoliadau yn diwygio:
- Rheoliadau Addysg (Cymorth i Fyfyrwyr) (Cymru) 2017 ('Rheoliadau 2017); a
- Rheoliadau Addysg (Cymorth i Fyfyrwyr) (Cymru) 2018 ('Rheoliadau 2018’).

Mae'r diwygiadau hyn yn ymdrin a darparu cymorth i fyfyrwyr ar gyfer blynyddoedd academaidd sy'n
dechrau ar 1 Awst 2020 neu ar 6l y dyddiad hwn.

Mae'r Rheoliadau yn diwygio darpariaeth yn Rheoliadau 2017 a Rheoliadau 2018 ynghylch adennill
unrhyw ordaliad o fenthyciad ar gyfer costau byw. Nid yw'r ffordd y gall Gweinidogion Cymru adennill
gordaliadau o'r fath yn ddibynnol mwyach ar fethiant myfyrwyr i ddarparu gwybodaeth neu fod myfyriwr
wedi darparu gwybodaeth anghywir. Mae'r rheoliad 62 diwygiedig yn Rheoliadau 2018 hefyd yn galluogi
Gweinidogion Cymru i'w wneud yn ofynnol i fyfyriwr ad-dalu gordaliad yn unol &'r rheoliadau a wnaed o
dan adran 22 o Ddeddf 1998.

Mae'r Rheoliadau hefyd yn diwygio’r ddarpariaeth yn Rheoliadau 2018 sy'n caniatau i fyfyrwyr gael neu
barhau i gael cymorth ar gyfer cyrsiau dysgu o bell os yw'r coronafeirws yn eu hatal rhag dechrau cwrs,
neu barhau a'r cwrs hwnnw, y tu allan i Gymru neu’r Deyrnas Unedig yn eu tro.

Rhiant-Ddeddf: Ddeddf Addysgu ac Addysg Uwch 1998
Fe'u gwnaed ar: 08 Gorffennaf 2020

Fe'u gosodwyd ar: 09 Gorffennaf 2020

Yn dod i rym ar: 31 Gorffennaf 2020

